
 
Xosé Luis Salvadores Cobas, con DI 33814685-Q, como presidente da Fundación Eira, con 
CIF G70424734, e enderezo postal no lugar de Ramil, código postal 36527, no concello da 
Agolada (Pontevedra), 
 
EXPÓN QUE 
Estando convocada a Fundación Eira pola Plataforma Ulloa Viva para participar nunha 
Asemblea Xeral Extraordinaria o vindeiro domingo, 9 de marzo de 2025, na condición de 
entidade fundadora, o Padroado da Fundación Eira ACORDOU, na reunión mantida o 
pasado 6 de marzo, dar traslado do seguinte á Plataforma convocante: 
 

1.​ A Fundación Eira é unha entidade de base democrática, independente e 
asemblearia e, polo tanto, só participará en procesos asemblearios e de selección 
de cargos directivos que se fundamenten inequivocamente nestes principios. 
 

2.​ A Fundación Eira só apoiará unha directiva da Plataforma Ulloa Viva que teña como 
principal propósito o desbloqueo da actual situación de crise e a reparación da súa 
saúde democrática interna ata que teña lugar a verdadeiramente lexítima Asemblea 
Xeral de todos os seus socios e socias. Polo tanto, a Fundación Eira só apoiará 
unha xunta directiva que teña un carácter xestor e interino (ou temporal) ata a 
celebración da Asemblea Xeral de todos os seus socios e socias. 
 

3.​ A Fundación Eira só acudirá á asemblea convocada para o día 9 de marzo en caso 
de que se admitan a debate unha ou varias propostas para a conformación dunha 
xunta directiva inclusiva e integradora, na que se vexan representadas na mesma 
proporción e condicións de igualdade as dúas partes do conflito. Non cabería outra 
opción se o que se quere é salvagardar a acción mobilizadora conxunta da 
Plataforma Ulloa Viva diante da inminente ameaza da autorización da macrocelulosa 
de Altri e da manifestación convocada para o día 22 de marzo. 

 
4.​ A Fundación Eira non se postulará para ocupar ningún cargo dentro da Xunta 

Directiva xestora e temporal da Plataforma Ulloa Viva que saia da asemblea do día 9 
e, en calquera caso, ata que non se celebre a Asemblea Xeral na que esteab 
convocadas todas as súas persoas socias, alén das entidades fundadoras. 
 

5.​ Independentemente de como remate o actual proceso, a Fundación Eira manifesta a 
súa leal intención de seguir traballando, mobilizándose e facendo todo o posible para 
impedir que o proxecto de Altri-Greenalia se acabe instalando en Palas de Rei. 
Sempre, e pase o que pase, Altri NON!  
 

Na Ulloa, a 7 de marzo de 2025, asina  


		2025-03-07T20:13:58+0100
	33814685Q XOSE LOIS SALVADORES (R: G70424734)




